
Yeni sayt daşınmaz tarix-mədəniyyət abidələri ilə bağlı 
portal rolunu da oynayacaq

əvvəli səh. 1-də
Azad Cəfərli işğaldan azad olun­

muş ərazilərdə yerləşən tarix-mə­
dəniyyət abidələri ilə bağlı elektron 
məlumat bazası rolunu oynayacaq 
saytın da hazırlandığını, yaxın za­
manda ictimaiyyətə təqdim edilə­
cəyini diqqətə çatdırdı.

Bildirildi ki, Dövlət Xidmətinin 
yeni saytında Nazirlər Kabine­
tinin 2001-ci il tarixli qərarı ilə 
dövlət qeydiyyatına götürülmüş 
tarix-mədəniyyət abidələri 3 əhə­
miyyət dərəcəsinə bölünərək 
təsnif olunub. Bu bölgüyə uyğun 
olaraq tarixi abidələrin dünya, öl­
kə və yerli əhəmiyyət dərəcələri 
müəyyən edilib. Həmin əhəmiy­
yət dərəcələrinə uyğun bölmələr 
yaradılıb. Hər bölmədə yer alan 
tarixi abidələr haqqında geniş 
məlumatlar, xəritə üzərində koor­
dinatlar, fotoşəkillər, abidədə 
aparılmış bərpa-konservasiya 
işləri haqqında informasiyalar öz 
əksini tapıb. Saytın xəritə bölmə­
sində tarix-mədəniyyət abidələri 
Azərbaycan Respublikasının xə­
ritəsi üzərində yerləşdiyi əraziyə 
uyğun əks olunub. Saytda Döv­
lət Xidmətinin tabeliyində 13 ta­
rix-mədəniyyət qoruğu haqqında 
da məlumat yer alıb. Sonuncu 
tədbirlər bölməsində Dövlət Xid­
mətinin təşkil edəcəyi tədbirlər 
haqqında məlumatlar, elanlar 
yerləşdiriləcək.

Dövlət Xidmətinin regional idarə­
ləri haqqında məlumat verən Azad 
Cəfərli qeyd etdi ki, ölkə başçısı­
nın 2019-cu ildə imzaladığı fərma­
na əsasən, qurumun beş regional 
idarəsi yaradılıb. Hazırda Dövlət 
Xidmətinin Bakı, Gəncə, Şabran, 
Salyan və Qəbələ regional idarələri 
fəaliyyət göstərir. İdarələrin əmək­
daşları və abidə mühafizəçiləri əsa­
sən gənc və perspektivli kadrlardan 
təşkil olunub. Eyni zamanda Qara­
bağ müharibəsi iştirakçıları və şə­
hid ailələrinin üzvləri olan şəxslərin 
işə qəbul edilməsinə də xüsusi diq­
qət yetirilir. İlin əvvəlindən 25 nəfər 
müharibə iştirakçısı və ya onların 
ailə üzvü Dövlət Xidmətində müx­
təlif vəzifələrdə işlə təmin edilib.

Təqdimatda Mədəniyyət Nazir­
liyi tərəfindən işğaldan azad olun­

muş ərazilərdə aparılan ilkin mo­
nitorinqlərin nəticələri barədə də 
məlumat verildi. Diqqətə çatdırıldı 
ki, həmin ərazilərdə dövlət qeydiy­
yatına alınmış 706 tarix və mədə­
niyyət abidəsi var. Onlardan 6-sı 
dünya əhəmiyyətli memarlıq, 5-i 
dünya əhəmiyyətli arxeoloji, 119-u 
ölkə əhəmiyyətli memarlıq, 121-i 
ölkə əhəmiyyətli arxeoloji, 393-ü 
yerli əhəmiyyətli memarlıq, 23-ü 
yerli əhəmiyyətli bağ-park, monu­
mental və xatirə, 22-si yerli əhə­
miyyətli arxeoloji abidə, 17-si de­
korativ-tətbiqi sənət nümunəsidir.

“Azərbaycan Respublikasının iş­
ğaldan azad olunmuş ərazilərində 
müvəqqəti xüsusi idarəetmənin təş­
kili” haqqında dövlət başçısının 29 
oktyabr 2020-ci il tarixli fərmanının 
müvafiq bəndinin icrası məqsədilə 

Mədəniyyət Nazirliyinin nümayəndə­
ləri işğaldan azad olunmuş rayonlara 
ezam edilib və mədəniyyət obyektlə­
rinin (abidə və müəssisələrin) ilkin 
inventarlaşdırılması və mühafizəsi 
ilə bağlı işlər həyata keçirilib. İndiyə­
dək aparılmış ilkin monitorinqlər za­
manı dövlət qeydiyyatında olan 385 
tarix-mədəniyyət abidəsinə baxış 
keçirilib. Bundan əlavə, həmin ərazi­
lərdə yerləşən dövlət qeydiyyatında 
olmayan tarixi, memarlıq, arxeoloji 
əlamət daşıyan 144 obyektin (yeni 
aşkar olunmuş abidə) monitorinqi 
aparılıb. Baxış keçirilən obyektlərin 
əksəriyyətinin işğalçılar tərəfindən 
tamamilə dağıdılaraq vandalizmə 
məruz qaldığı aşkar edilib.

Vurğulandı ki, aparılan ilkin mo­
nitorinqlər zamanı ümumilikdə 864 
mədəniyyət müəssisəsi aşkar edilib 
ki, onlardan 462-si kitabxana, 348-i 
klub müəssisəsi, 20-si muzey, 26-sı 
uşaq musiqi məktəbi, 1-i kinoteatr, 
2-si teatr, 2-si qalereya, 3-ü kinok­
lubdur. Monitorinqlərlə bağlı məlu­
matlar Şuşa, Cəbrayıl, Füzuli, Zən­
gilan, Xocavənd, Qubadlı, Ağdam 
və Kəlbəcər rayonlarını əhatə edir. 

Təqdimatdan sonra Dövlət Xid­
mətinin rəisi media nümayəndələri­
nin suallarını cavablandırdı. Diqqətə 
çatdırdı ki, tarixi-mədəni abidələrin 
qorunmasında  dövlət strukturları ilə 
yanaşı, ictimaiyyət və media nüma­
yəndələri fəallıq göstərməlidir.

LA­LƏ

Vətən fədailəri milli iftixarımızdır

Kür­də­mir Re­gional Mə­də­niy­yət İda­rə­
si­nin rəisi Faiq Xu­dan­lı və mə­də­niy­
yət iş­çi­lə­ri Və­tən mü­ha­ri­bə­si şə­hi­di 
Mə­lik Zül­fü­qa­ro­vun il­dö­nü­mü­nə həsr 

olun­muş anım mə­ra­si­min­də iş­ti­rak edib­
lər. Xo­ca­vənd ra­yon Mə­də­niy­yət evin­də 
Və­tən mü­ha­ri­bə­si qa­zi­lə­ri İz­zət İb­ra­hi­mov 
və Səd­dam Nə­zə­rov­lə gö­rüş ke­çi­ri­lib. 

Masallı Regional Mədəniyyət İdarəsi Ma­
sallı rayon Heydər Əliyev Mərkəzinin təşki­
latçılığı ilə “Azərbaycanın qəhrəmanları milli 
iftixarımızdır” mövzusunda tədbir keçirilib. 
Həmçinin mərkəzin təşkilatçılığı ilə Vətən 
müharibəsinə həsr olunan “Zəfər yolu” möv­
zusunda inşa yazı müsabiqəsi keçirilib. Ma­
sallı Dövlət Rəsm Qalereyası və rayon Ta­
rix-Diyarşünaslıq Muzeyinin təşkilatçılığı ilə 
“Qələbə ruhlu şəhidlərimiz” başlığı altında 
təşkil edilən sərgi açılıb. Mərasimdə Masal­
lı Rayon İcra Hakimiyyətinin başçısı Şahin 
Məmmədov və Masallı Tarix-Diyarşünaslıq 
Muzeyinin direktoru Əntiqə Tağıyeva çıxış 
ediblər. Masallı Tarix-Diyarşünaslıq Muze­
yində Vətən müharibəsinin birinci ildönümü 
münasibətilə təşkil olunmuş “Tarix yazan 
igidlərimiz” layihəsi çərçivəsində növbəti də­
yirmi masada gənclər, mədəniyyət işçiləri və 
Vətən müharibəsi qaziləri iştirak ediblər.

Sabirabad Regional Mədəniyyət İdarəsi 
Şirvan Dövlət Rəsm Qalereyası Vətən mü­
haribəsində Şirvan şəhərindən şəhid olan 
qəhrəmanlara həsr olunmuş “Qəlblərdən 
rəsmlərə” layihəsinə başlayıb. Layihə çər­
çivəsində qalereyanın rəssamları tərəfindən 
Şirvan şəhərindən olan 13 şəhidin portreti 
çəkilərək ailələrinə təqdim olunub.

Biləsuvar Regional Mədəniyyət İdarəsinin 
rəisi Əlisultan Sadıxov və idarənin əməkdaş­
ları Vətən müharibəsinin şəhid kapitanı Sa­
mir Mehdiyevin anım tədbirində iştirak edib.

Vətən müharibəsinin şəhidi, Ağdaş Re­
gional Mədəniyyət İdarəsinin tabeliyində 
fəaliyyət göstərən Arif Məmmədov adına 
Göyçay şəhər Uşaq musiqi məktəbinin qar­
mon müəllimi olmuş Alim İbrahimovun vəfatı­
nın ildönümü münasibətilə rayon Mədəniyyət 
Mərkəzinin rəssamı Məlahət İsmayıl tərəfin­
dən şəhidin portreti hazırlanır. Ağdaş rayon 
Mərkəzi Kitabxanasında “Zəfərə aparan yol 
– milli və dini həmrəylik” mövzusunda görüş 
keçirilib. Göyçay rayon MKS-də “Vətən sev­
dalıları” adlı tədbir təşkil olunub. Göyçay ra­
yon Rəsul Rzanın Ev-Muzeyində Vətən mü­
haribəsinin birinci ildönümünə həsr olunmuş 
məktəblilərin əl işlərindən ibarət “Qarabağ 
azaddır” adlı rəsm sərgisi təşkil olunub.

Şəki Regional Mədəniyyət İdarəsi Qax ra­
yon Qaratala kənd kitabxanasında rayonun 
Vətən müharibəsi şəhidlərinə həsr olunmuş 
informasiya saatı keçirilib. Nizami Gəncəvi 

adına Zaqatala rayon Mərkəzi Kitabxana­
sında “Azad olunmuş ərazilərimiz – Qubadlı” 
adlı vəsaitin təqdimatı keçirilib. Zaqatala ra­
yon Kəpənəkçi kənd kitabxanasında “Azad 
olunmuş torpaqlarımız” başlığı altında dəyir­
mi masa təşkil olunub. Oğuz rayon MKS-nin 
Sincan kənd kitabxanası Vətən müharibəsi 
şəhidi Rəvan Lətifovun xatirəsinə həsr olun­
muş “Qələmini silaha dəyişən müəllim” adlı 
ədəbi-bədii kompozisiya təqdim edib.

Ağcabədi Regional Mədəniyyət İdarəsi 
Ağcabədi Rayon Tarix-Diyarşünaslıq Mu­
zeyinin əməkdaşları Vətən müharibəsinin 
birinci ildönümü ilə bağlı şəhər M.F.Axund­
zadə adına 3 saylı məktəb-liseyin I-VIII sinif­
lərində məruzə ilə çıxış ediblər. Ağdam ra­
yon Rahib Məmmədov adına Döyüş Şöhrəti 
Muzeyində Vətən müharibəsi şəhidi Elvin 
İsizadənin anım tədbiri keçirilib.

Gəncə Regional Mədəniyyət İdarəsi Gən­
cə şəhər MKS-nin 6 saylı Gənclər kitabxana 
filialı “Şanlı Zəfər tarixi” başlığı altında təd­
bir keçirib. Gəncə şəhər T.Hacıyev adına 
2 nömrəli Uşaq musiqi məktəbində “Zəfər 
bayramı” adlı tədbir təşkil olunub.

Ağstafa Regional Mədəniyyət İdarəsi Ağs­
tafa rayon Hüseyn Arifin Ev-Muzeyi və rayon 
Tarix-Diyarşünaslıq Muzeyinin əməkdaşları 
Vətən müharibəsi şəhidi Elnur Həsənovun 
ailəsini ziyarət ediblər. Qazax rayon Hey­
dər Əliyev Mərkəzinin təşkilatçılığı ilə 7-19 
oktyabr tarixində orta məktəb şagirdləri ara­
sında keçirilən “Zəfər yolu” adlı inşa müsabi­
qəsinə yekun vurulub. Qazax Dövlət Rəsm 
Qalereyasının əməkdaşları Vətən mühari­
bəsi şəhidi İlqar Hüseynovun ailəsi ilə görü­
şüblər. Qazax Tarix-Diyarşünaslıq Muzeyinin 
işçiləri İkinci Qarabağ müharibəsinin şəhid 
leytenantı Mayis Yaqubovun xatirəsinə həsr 
olunmuş anım mərasimində iştirak ediblər. 
Tovuz rayon Mərkəzi Kitabxanasının əmək­
daşları isə Vətən müharibəsinin şəhid leyte­
nantı Aqil Məcidovun ailəsinə baş çəkiblər.

N.MƏMMƏDLİ

Xalq artisti Canəli Əkbərov 
dünyasını dəyişib

Azər­bay­ca­nın mu­si­qi mə­də­niy­yə­ti­nə ağır it­ki üz ve­rib. 
Mil­li mu­ğam sə­nə­ti­nin gör­kəm­li nü­ma­yən­də­si, Xalq 
ar­tis­ti, Azər­bay­can Res­pub­li­ka­sı Pre­zi­den­ti­nin fər­di 
tə­qaüd­çü­sü Ca­nə­li Xa­nə­li oğ­lu Ək­bə­rov 2021-ci il okt­
yab­rın 22-də, öm­rü­nün 82-ci ilin­də və­fat edib.

Canəli Əkbəro­
vun vəfatı ilə bağ­
lı Prezident İlham 
Əliyev, Birinci vitse-
prezident Mehriban 
Əliyeva, dövlət və 
hökumət rəsmilə­
ri adından nekroloq 
yayılıb.

Nekroloqda bildi­
rilir ki, Canəli Əkbə­
rov 1940-cı il martın 
10-da Lənkəran ra­
yonunun Tükəvilə 
kəndində anadan 
olub. Orta məktəbi 

bitirdikdən sonra o, 1956–1958-ci illərdə Lənkəran Tibb 
Texnikumunda oxumuşdur. Musiqiyə erkən yaşlarından 
maraq göstərən Canəli Əkbərov 1963–1968-ci illərdə 
Asəf Zeynallı adına Bakı Musiqi Məktəbinin xanəndə­
lik şöbəsində görkəmli sənətkarlardan muğamın incə­
liklərini öyrənib. 1976–1982-ci illərdə indiki Azərbaycan 
Dövlət Mədəniyyət və İncəsənət Universitetində oxuyub 
təhsil almışdır.

1963–1975-ci illərdə Azərbaycan Dövlət Filarmoni­
yasında işləyən Canəli Əkbərov 1976–2006-cı illərdə 
Azərbaycan Dövlət Akademik Opera və Balet Teatrının 
solisti olub, opera səhnəsində aparıcı rollarda çıxış edib.

Canəli Əkbərov 1992-ci ildən Azərbaycan Dövlət Mə­
dəniyyət və İncəsənət Universitetində dərs deyib, uzun 
illər muğam sənəti kafedrasının müdiri olaraq fəaliyyət 
göstərib.

Geniş səs diapazonuna malik sənətkar milli xanəndə­
lik məktəbinin nailiyyətlərini layiqincə davam etdirərək 
Azərbaycanın musiqi mədəniyyəti xəzinəsinə töhfələr 
verib. Canəli Əkbərovun ifasında səslənən “Orta ma­
hur”, “Çahargah”, “Arazbarı”, “Heyratı” və digər qədim 
muğamlarımız, bir çox təsniflər və xalq mahnıları, həm­
çinin muğam operalarında yaratdığı partiyalar Azərbay­
canın musiqi mədəniyyətinin inciləri sırasında özünə­
məxsus yer tutur.

Dünyanın bir çox ölkələrinə qastrol səfərlərində Azər­
baycan mədəniyyəti günləri və beynəlxalq musiqi fes­
tivallarının iştirakçısı kimi Canəli Əkbərov milli mədə­
niyyətimizi uğurla təmsil edib, öz çıxışları ilə musiqimizi 
dünyanın müxtəlif xalqlarının nümayəndələrinə sevdir­
məyi bacarıb. 

Canəli Əkbərov milli musiqi mədəniyyətinin inkişa­
fı sahəsində nailiyyətlərinə görə 2000-ci ildə “Şöhrət”, 
2010-cu ildə “Şərəf” və 2020-ci ildə 1-ci dərəcəli “Əmək” 
ordenləri ilə təltif edilib.

Görkəmli xanəndə, mahir pedaqoq, səmimi və təva­
zökar insan Canəli Əkbərovun xatirəsi sənətsevərlərin 
qəlbində həmişə yaşayacaq.

Allah rəhmət eləsin.
***

Canəli Əkbərov oktyabrın 23-də Bakıdakı İkinci Fəx­
ri xiyabanda dəfn olunub. Mərasimdə mədəniyyət naziri 
Anar Kərimov, digər rəsmilər, mədəniyyət və incəsənət 
xadimləri iştirak ediblər. 

Sənətkarın məzarı üzərinə Prezident İlham Əliyev və 
birinci xanım Mehriban Əliyevanın adından əklil qoyu­
lub.

“Canəli Əkbərov muğam sənətinin inkişafına böyük 
töhfələr vermiş bir şəxsiyyətdir. Onun sənət mirası bun­
dan sonra da yaşayacaq. Bu gün onun davamçıları var. 
Onun tələbələri bu mirası ondan sonra da yaşatmalıdır­
lar”, – deyə naziri Anar Kərimov media mənsublarına 
açıqlamasında bildirib.

 Re­gional Mə­də­niy­yət İda­rə­si As­ta­ra ra­yon Hey­dər 
Əli­yev Mər­kə­zin­də Ni­za­mi Gən­cə­vi­nin 880 il­lik yu­bi­le­yi­nə həsr 
olun­muş təd­bir ke­çi­ri­lib. Təd­bir­də mək­təb­li­lə­rin ifa­sın­da Ni­za­
mi Gən­cə­vi əsər­lə­ri­nin mo­tiv­lə­ri əsa­sın­da ha­zır­lan­mış ədə­bi-
bə­dii kom­po­zi­si­ya nü­ma­yiş et­di­ri­lib, sər­gi­yə ba­xış olub.

Ağdaş Regional 
Mədəniyyət İdarəsi­
nin təşkilatçılığı ilə 
keçirilən “Zəfər” mu­
siqi festivalının II tu­
ru Habil Əliyev adına 
Ağdaş şəhər Uşaq 
musiqi məktəbində 
gerçəkləşib. Tədbir­
də Ağdaş, Şəmkir, 
İsmayıllı və Sabira­
bad regional mədə­

niyyət idarələrinin tabeliyində fəaliyyət göstərən uşaq musiqi və 
incəsənət məktəblərinin şagirdləri iştirak ediblər.

Ağcabədi Regional Mədəniyyət İdarəsi Ağdam rayon Heydər 
Əliyev Mərkəzində “Ağdam” İdman Klubunun prezidenti, Şərq 
əlbəyaxa döyüş növləri üzrə ikiqat dünya çempionu Tural Cava­
dovla görüş keçirilib.

Sumqayıt Re­
gional Mədəniyyət 
İdarəsi Sumqayıt 
Dövlət Rəsm Qale­
reyası şəhər 24 say­
lı tam orta məktəbdə 
Xalq rəssamı Kamil 
Əliyevin 100 illiyinə 
(1921-2005) həsr 
olunan “Xalçalarda 
yaşanan ömür” adlı 
mühazirə təşkil edib. 

Sabirabad Regional Mədəniyyət İdarəsinin rəisi Fərid Qurban­
zadə Sabirabad rayon Qaraqaşlı kənd Mədəniyyət evi, Qaraqaş­
lı, Quruzma, Ulacalı və Şıxlar kənd kitabxana filiallarına baxış 
keçirib. Müəssisələrin fəaliyyəti ilə bağlı tövsiyə və tapşırıqlar 
verilib.

Xaçmaz Regional Mədəniyyət İdarəsi Xaçmaz Rayon Tarix-
Diyarşünaslıq Muzeyində “Qarabağın tarixi: maddi-mənəvi sər­
vətləri” adlı tədbir keçirilib. Muzeyin direktoru Pakizə Mehdiyeva 
və kompleksin əməkdaşlarının çıxışları dinlənilib. “Qarabağ milli 
musiqimizin beşiyidir” adlı videoçarx nümayiş olunub.

Qobustan qoruğu Qazaxıstanın Tanbalı qoruğu ilə əməkdaşlıq edəcək

Qo­bus­tan Mil­li Ta­rix-Bə­
dii Qo­ru­ğu­nun di­rek­
to­ru Vü­qar İsa­ye­vin 
rəh­bər­lik et­di­yi he­yət  

Qa­za­xıs­tan Res­pub­li­ka­sın­da 
sə­fər­də olub.

Səfərin ilk günündə heyət Əl-
Farabi adına Qazaxıstan Dövlət 
Universitetinin qonağı olub.  Qa­
zaxıstan Respublikasının dövlət 
suverenliyinin 30-cu ildönümü ilə 
əlaqədar təşkil olunmuş tədbirlər 
çərçivəsində universitetdə Qobus­
tan qayaüstü abidələrindən bəhs 
edən sərgi təşkil olunub.

Sərginin açılışında Azərbaycanın Qazaxıstanda­
kı  Səfirliyinin nümayəndəsi Ülvi Baxşəliyev, Qaza­
xıstanın Tanbalı Dövlət Tarix-Mədəniyyət və Təbiət 
Qoruq-Muzeyinin direktoru Madyar Amirqaliyev, 
Əl-Farabi adına Qazaxıstan Dövlət Universitetinin 
prorektoru Aliya Masalimova iştirak ediblər. 

Sərgi maraqla qarşılanıb. Qobustan qayaüstü 
abidələrindən bəhs edən kitab və kataloqlar uni­
versitetin kitabxanasına təqdim olunub.

Oktyabrın 22-də Azərbaycanın və Qazaxısta­
nın UNESCO-nun Dünya İrsi Siyahısına salın­
mış məkanları – Qobustan Milli Tarix-Bədii Qoru­
ğu ilə Tanbalı Dövlət Tarix-Mədəniyyət və Təbiət 
Qoruq-Muzeyi arasında qarşılıqlı əməkdaşlıq 

haqqında memorandum imzalanıb. Sənədi Qo­
bustan qoruğunun direktoru Vüqar İsayev və 
Tanbalı qoruq-muzeyinin direktoru Madyar Amir­
qaliyev imzalayıblar. 

Tanbalı qoruq-muzeyində keçirilən mərasim­
də, həmçinin Qobustan abidələrini əks etdirən 
sərgi açılıb.

Vüqar İsayev memorandumun hər iki qayaüs­
tü incəsənət abidəsinin  öyrənilməsi və təbliğinə, 
o cümlədən iki ölkə arasında  elmi və mədəni 
əlaqələrin gücləndirilməsinə töhfə verəcəyini 
deyib. Qeyd edib ki, sənədə əsasən, Qobustan 
qoruğunda Tanbalı qayaüstü incəsənət  abidələ­
rindən bəhs edən sərgi təşkil olunacaq.

“Big İdea Challenge”in 
qalibləri ilə görüş

Mə­də­niy­yət Na­zir­li­yi­nin dəs­tə­yi ilə Bri­ta­
ni­ya Şu­ra­sı­nın “Creati­ve Spark” tə­şəb­
bü­sü çər­çi­və­sin­də ənə­nə­vi ola­raq təş­kil 
edi­lən “Big İdea Chal­len­ge” mü­sa­bi­qə­
si­nin öl­kə qa­lib­lə­ri ilə gö­rüş ke­çi­ri­lib. Okt­
yab­rın 20-də ke­çi­ri­lən gö­rüş­də na­zir­li­yin 
Apa­rat rəh­bə­ri Va­sif Ey­vaz­za­də, Ya­ra­dı­cı 
sə­na­ye­lər və rə­qəm­sal in­ki­şaf şö­bə­si­nin 
mü­di­ri və­zi­fə­si­ni ic­ra edən Ra­mil Ab­bə­ki­
rov və  Bri­ta­ni­ya Şu­ra­sı­nın nü­ma­yən­də­si 
Ni­gar Baimo­va iş­ti­rak edib­lər.

Vasif Eyvazzadə qiymətləndirmə mər­
hələsindən müvəffəqiyyətlə keçərək qalib 
olanları təbrik edib. O, nazirliyin hər zaman 
innovativ bacarıqlara malik yaradıcı şəxslə­
ri dəstəklədiyini vurğulayıb və bu dəstəyin 
bundan sonra da davam edəcəyini deyib. 

Britaniya Şurasının nümayəndəsi Nigar 
Baimova Mədəniyyət Nazirliyinin “Big İdea 
Challenge” müsabiqəsinə göstərdiyi dəs­
təyə görə minnətdarlığını bildirib.

Sonda qaliblərə xüsusi hədiyyələr təq­
dim olunub. Qeyd edək ki, qaliblər sıra­
sında 44 günlük Vətən müharibəsi şəhidi, 
polkovnik İlqar Mirzəyevin qızı Gülnarə 
Mirzəyeva da var.

